
PROGRAMA XERAL DO CURSO

Localizacion da presente unidade didactica

Unidade I. As ciencias experimentais. Natureza e estrutura da ciencia. Principios
basicos e leis fundamentais das ciencias fisicas e quimicas.
Concepto de ciencia e clasificacién das ciencias. Relacién Ciencia-Tecnoloxia-
Sociedade.
Cofiecemento cientifico e cofiecemento de sentido comun. Ciencia e
pseudociencia.
0O método cientifico e as ciencias experimentais.
Principios basicos e leis fundamentais da fisica e da quimica.

Unidade Il. As ciencias fisicas e quimicas no curriculo de Educaciéon Primaria.
Contribucion a adquisicion das competencias clave. Os bloques de contido no
curriculo de Educacion Primaria: Iniciacion a actividade cientifica; materia e
enerxia; tecnoloxia, obxectos e maquinas.
O curriculo oficial e os contidos de fisica e quimica en Educacion Primaria.
Procedementos da actividade cientifica.
Materia e enerxia: estados de agregacion da materia e cambios de estado;
cambios fisicos e quimicos; tipos, formas e fontes de enerxia; propiedades,
transformacions, lei de conservacion.
Tecnoloxia e ciencia. Uso da tecnoloxia. Obxectos e maquinas.

Unidade lll. O ensino e a aprendizaxe das ciencias fisicas e quimicas. Dificultades de
aprendizaxe, estratexias de instrucion e estratexias de avaliacion.
Importancia do ensino das ciencias fisicas e quimicas na Educacion Primaria.
O proceso de aprendizaxe das ciencias e as suas dificultades. Investigacion e
experimentacion na aula, no laboratorio e no contorno.
Procesos e criterios de avaliacion. Avaliacion de diferentes tipos de contidos.
Técnicas de cualificacidn. Instrumentos de avaliacion.

Unidade IV. Andlise de modelos de ensino. Andlise e desefio de propostas didacticas.
Modelos de ensino nas ciencias experimentais. Alumnos como aprendices e
como cientificos.

Analise e desefio de propostas didacticas.

Unidade V. Recursos para o ensino das ciencias fisicas e quimicas na Educacion
Primaria: libros, proxectos, museos e industrias, medio natural e urbano, o
laboratorio, as TIC.

Recursos didacticos: funcidns e clasificacion.

Recursos aplicados as ciencias experimentais.

PRESENTACION

A materia “Ensino e Aprendizaxe das Ciencias Experimentais |” impartese ao
alumnado do 292 curso do Grao en Mestre en Educacién Primaria. Tratase dunha
materia obrigatoria de 6 créditos ECTS con caracter tedrico e practico.

A presente unidade didactica titulada “As ciencias experimentais. Natureza
e estrutura da ciencia. Principios basicos e leis fundamentais das ciencias fisicas
e quimicas” é a primeira das cinco unidades que compofien esta materia. Esta
unidade comeza coa descricién do que é a ciencia, as sUas caracteristicas e a
relacidn da ciencia co desenvolvemento tecnoldxico e a sociedade. A continuacidn
destacanse as diferenzas principais entre a ciencia e a pseudociencia, describese en
que consiste o0 método cientifico e faise unha breve revisidon dalgins principios e
leis fundamentais da fisica e da quimica. En particular, as actividades experimentais
propostas céntranse na aplicacién da metodoloxia cientifica na aula para indagar
sobre o fendmeno da caida libre dos corpos. Nesta unidade destdcase a importancia
de realizar experimentos no laboratorio que favorezan unha aprendizaxe activa por
parte do alumnado. Ademais foméntase o uso de recursos virtuais como ferramentas
de apoio no proceso de ensino-aprendizaxe. A unidade didactica esta desefiada para
desenvolverse en catro sesidns de 1.5 horas (2 expositivas e 2 interactivas).

OBXECTIVOS

Xerais da materia

— Acadar unha base tedrica e practica que lle permita ao alumnado desefiar
e realizar propostas didacticas de ciencias enfocadas aos contidos de fisica
e quimica na Educacién Primaria.

— Reflexionar sobre os contidos de fisica e quimica na materia de Ciencias da
Natureza.

— ldentificar dificultades de aprendizaxe dos contidos de fisica e quimica.

— Desenar actividades de ensino-aprendizaxe para traballar na aula e no
laboratorio de ciencias.

— Seleccionar diferentes fenémenos e obxectos do contorno como recursos
para favorecer a motivacion e o interese na aula.

Especificos da unidade didactica

Ao rematar a presente unidade didactica, o alumnado deberia ser capaz de:

— Comprender conceptos basicos das ciencias da natureza para interpretar
os fendmenos fisicos e quimicos que ocorren na natureza e na nosa vida
cotia.

— Recofiecer as achegas da ciencia para a mellora da calidade de vida e do
benestar da sociedade.

— Valorar e cofiecer as interaccidns entre a ciencia e a tecnoloxia coa
sociedade e o medioambiente.

— Diferenciar entre as ideas cientificas e as pseudocientificas.

— Valorar a necesidade de investigar de forma experimental os fendmenos
observables da vida cotid.

— ldentificar as distintas etapas do método cientifico e ser capaces de levalas
a cabo na aula/laboratorio.

— Recofiecer situacidns problematicas, formular hipdteses, deseiiar
experimentos e analizar os datos obtidos para chegar a unha conclusion.

— Valorar o método cientifico e a experimentacion como unha metodoloxia
que poderia favorecer o cambio conceptual na escola.

— Analizar de forma critica a aplicacién de ferramentas virtuais como
recursos de apoio adecuados na aula/laboratorio de ciencias.

PRINCIPIOS METODOLOXICOS

A imparticion da materia levarase a cabo coordinando as sesions expositivas e as
sesions interactivas de laboratorio para que o alumnado integre os cofiecementos
adquiridos. Esta unidade didactica impartirase en duas sesidns expositivas e duas
sesidns interactivas. De forma complementaria, o alumnado poderd resolver dubidas
en sesions de titorias.

Como recursos para o proceso de ensino-aprendizaxe empregarase un
laboratorio de ciencias provisto cos postos de traballo e os materiais necesarios
para experimentar cos fendmenos que son o obxectivo de estudo, a plataforma
virtual desenvolvida pola Universidad Nacional Auténoma de México (UNAM,
2013; http://objetos.unam.mx/fisica/caidalibre/index.html) e un guiéon de
practicas. Adicionalmente usarase o Campus Virtual para proporcionarlle ao
alumnado documentos con contidos tedricos basicos e outros materiais (referencias
bibliograficas especificas, guia de elaboracion de informes, enderezos de internet
para consulta) que lles serviran de guia para a preparacidon da materia. O alumnado
entregard as actividades de aula e os informes de laboratorio a través de tarefas
creadas no Campus Virtual. Esta plataforma tamén podera empregarse como medio
de comunicacion entre docente e alumnado mediante o uso de foros para compartir
e resolver dubidas e tamén para establecer debates sobre algin dos contidos do
temario.

Sesions expositivas

Nas clases expositivas, a explicacion de contidos tedricos por parte da/o docente
alternarase con preguntas e actividades nas que o alumnado participara de forma
activa. A/o docente actuara como guia do proceso de aprendizaxe. Nas actividades
de aula o alumnado podera analizar e reflexionar sobre os contidos das ciencias
fisicas e quimicas, asociados ao cofiecemento das ciencias da natureza na Educacion

Primaria, a través de: casos practicos, analise das ideas expresadas polo alumnado
ou mediante comentario critico dos exemplos proporcionados pola/o docente. A
participacion do alumnado nas actividades podera realizarse de forma individual ou
en pequenos grupos. Como recursos de apoio empregaranse diapositivas, ligazéns a
plataformas virtuais e videos curtos.

Sesions interactivas de laboratorio

O alumnado empregard unha metodoloxia activa realizando actividades
experimentais en pequenos grupos (3 membros), de forma que se integren os
cofiecementos adquiridos nas clases expositivas e no laboratorio. A/o docente
espertard ointerese doalumnado nos fendmenos de estudo e resaltara aimportancia
das actividades que se van realizar. Formularase unha situacién problematica, ante a
cal o alumnado podera expresar as suas ideas previas sobre o fendmeno que se vai
estudar. A/o docente guiara o alumnado no proceso de comprobacidn de ideas, no
desefio experimental e na xustificacion dos resultados obtidos. Ao final da sesion,
poderan analizarse os contidos traballados, a intencidon educativa da actividade
realizada, a suUa potencial aplicacién na aula de Educacién Primaria e as posibles
dificultades de aprendizaxe. Animarase ao alumnado a que busquen informacion
sobre o fendmeno de estudo, para que poidan relacionar o aprendido con feitos ou
situaciéns da vida cotia.

Titorias

As titorias permitiran que o alumnado poida resolver aquelas dibidas que non se
formulasen durante as sesions expositivas/interactivas e reciba orientacion continua
durante a elaboracién de informes/traballos da materia.

CONTIDOS

Esta unidade didactica trata sobre a ciencia e as stas caracteristicas, a interrelacion
da ciencia coa tecnoloxia e a sociedade, o método cientifico e a sua utilidade didactica
na aula. Abordaranse tamén algunhas das leis fundamentais da fisica e da quimica
que describen fendmenos da vida cotia e cuxos conceptos basicos son traballados
nas materias de Ciencias da Natureza.

1. Concepto de ciencia. Clasificacion das ciencias. Relacion Ciencia-Tecnoloxia-
Sociedade

A ciencia é un coflecemento adquirido a través do estudo ou da practica. Este
coflecemento esta constituido por principios e leis cientificas, os cales se deducen
a través da observacién e o razoamento. En funcién das suas caracteristicas, as
ciencias poden clasificarse en ciencias experimentais (naturais ou sociais), formais

ou aplicadas. Na Figura 1.1 amdsase a sua clasificacion, as caracteristicas principais
de cada tipo e alguins exemplos das areas de cofiecemento englobadas en cada caso.

Figura 1.1: Diagrama de clasificacion das ciencias

Clasificaciéon das ciencias

CIENCIAS CIENCIAS CIENCIAS
EXPERIMENTAIS FORMAIS APLICADAS
\ |
CIENCIAS CIENCIAS Medicinay
NATURAIS SOCIAIS Matematicas, Eﬁggﬁ?r:'g’,
Léxica, Informatica
Estatistica,
Sgcilc?tlpxia, Computacion
- - olitica, Aplican o
FISK::,’OS;:P;?a' Psicoloxia cofiecemento
Bioloxia, Son ferramentas. cientifico para
Xeoloxia Analizan aspectos  Non se basean na resolver
dos seres observacién do problemas
T humanos en mundo real practicos
e sociedade;
e consllderanse algunhas son
obxectivas. ] subxectivas
Empregan o método
cientifico

Fonte: elaboracién propia

En particular, as ciencias experimentais son aquelas disciplinas que permiten
a realizacion de experimentos e nas que, a través de situacidns planificadas
e controladas, se poden verificar e cuantificar certos fendmenos. As ciencias
experimentais empregan o método cientifico, tamén denominado método hipotético-
deductivo.

O desenvolvemento da ciencia é fundamental para o avance da nosa sociedade.
A ciencia utiliza os coflecementos adquiridos mediante estudos para desenvolver
novas tecnoloxias. Asimesmo as novas tecnoloxias poden aplicarse para mellorar
os estudos cientificos, permitir o descubrimento de novos farmacos, materiais,...
etc, o que permite continuar avanzando cara o benestar da nosa sociedade. En
resumo, a interaccidn entre Ciencia-Tecnoloxia-Sociedade (CTS) é necesaria para o
desenvolvemento e a ampliacidn de cofiecementos en calquera destes tres aspectos.
No ambito escolar, é necesario espertar o interese do alumnado pola ciencia e pér de
manifesto, mediante actividades sobre distintas tematicas, a interrelacién que existe
entre Ciencia e a Tecnoloxia coa Sociedade (enfoque CTS) e tamén co medioambiente
(enfoque CTSA).

2. Cofiecemento cientifico e cofilecemento de sentido comtn. Ciencia e pseudo-
ciencia

O cofiecemento cientifico é un conxunto ordeado, comprobado e sistematizado de
saberes que se obtefien de forma metodoldxica e sistematica a partir do estudo,
a observacion, a experimentacion e a andlise de fendmenos ou feitos. Para isto
empréganse procedementos rigurosos que proporcionan validez, obxectividade e
universalidade 3 informacién e as conclusidns obtidas. Este cofilecemento baséase
na obxectividade, na evidencia empirica (experiencia) e pddese comprobar. O
coflecemento cientifico é fiable e durareiro, ainda que esta aberto ao cambio, e
permitenos comprender o mundo natural.

O cofiecemento comun (ou empirico) frecuentemente é a primeira fonte para

a investigacion cientifica e baséase no que captan os nosos sentidos na experiencia
diaria. Este tipo de cofilecemento é compartido por persoas dun certo ambito e
fundaméntase en feitos non probados; a informacién é cofecida e estendida. O
cofilecemento comun non é tan preciso nin explicativo como o cientifico e nel inflden
as nosas crenzas (por exemplo, crenzas morais, relixiosas, estéticas,...).

Unha vez descritas as caracteristicas de ambos tipos de cofiecemento, cabe

indicar as diferenzas principais entre a ciencia e pseudociencia:

— A ciencia é un cofiecemento que se adquire a través do estudo, practica
ou experimentacion e que proporciona explicaciéns sobre os fenémenos
naturais. Trata sobre cuestions que poden ser comprobadas ou refutadas.
O tipo de razoamento que emprega € o inductivo e deductivo. A ciencia
esta estruturada sobre os seguintes elementos: os conceptos, as hipoteses,
as teorias cientificas e as leis cientificas.

— A pseudociencia é un cofiecemento que non estd suxeito a comprobacién
ou refutacion e pretende enmascararse como unha ciencia para obter
maior credibilidade.

3. O método cientifico e as ciencias experimentais
3.1. O método cientifico e as suas etapas

O método cientifico tratase dun enfoque |6xico de resolucién de problemas
que é empregado polos cientificos das distintas ramas das ciencias experimentais
(quimicos, fisicos, bidlogos,...), ainda que non é exclusivo destas disciplinas. As
teorias, leis e principios cientificos que cofiecemos hoxe en dia foron establecidos
a partir da xeneralizacién de resultados obtidos mediante experimentaciéon, unha
vez comprobada a sua reproducibilidade por parte da comunidade cientifica
especializada nese campo.

As principais etapas do método cientifico poden resumirse nas seguintes:

— Formulacién do problema ou cuestidn a resolver.

— Formulacién da hipdtese de partida.

— Desefo experimental.

— Experimentacion.




Unidade As ciencias experimentais. Natureza e estrutura da ciencia. Q

didactica Principios basicos e leis fundamentais das ciencias fisicas e quimicas

— Analise dos datos ou resultados.

— Conclusidns: confirmacion ou refutacién da hipétese de partida.
Na Figura 3.1 amdsase un esquema detallado das etapas do método cientifico. O
método cientifico é un proceso iterativo. Ao xurdir un problema ou pregunta sobre
un fendémeno, en primeiro lugar débese comprobar que informacién nos aportan
as investigacidns previas ou antecedentes que existen sobre ese problema. Se non
hai unha solucién directa, iniciase o proceso de investigacion co plantexamento da
hipdtese de partida (explicacion provisional que se debe comprobar). Os resultados
dos experimentos poden confirmar a hipdtese, o que indicaria que probablemente é
correcta. Se os resultados contradin a hipdtese, revisariase o desefio e a elaboracién
dos experimentos para confirmar que non hai erros de experimentacion, e nese caso
refutariase a hipdtese inicial e formulariase unha nova hipdtese para dar resposta
a un novo ciclo de preguntas. Por tanto, durante o proceso establécese unha
retroalimentacion que & sua vez xerara mais cofiecementos e novas preguntas.

Figura 3.1: Esquema das etapas do método cientifico

O método cientifico nas Antecedentes
ciencias experimentais l LEI, PRINCIPIO

Problema, dibida, pregunta

Reformulacion ——————— Hipétese QEORiA

Revision —— Deseiio experimental T
l Xeneralizacion
Experimentacion,
observacion, toma de datos T
l Repeticion dos
Resultados experimentos:
l Reproducibilidade
Analise dos resultados
Rexeitamento da hipitese ~ +— Conclusio »  Hipétese aceptada

Refutacion

Publicacién, Informe

Fonte: elaboracién propia

3.2. Aplicaciéon do método cientifico na aula

A medida que os nenos e nenas exploran o mundo natural, espértase a sua
curiosidade polos fendmenos que observan no seu contorno e xordenlles preguntas
as que necesitan dar resposta, de forma similar ao que lles sucede aos cientificos. O
método cientifico é unha ferramenta util na escola, xa que é adaptable a calquera
idade e contexto, e a través dela se ensina ao alumnado como resolver problemas
cientificos de forma razoada e léxica. Para isto, o alumnado de Educacién Primaria
necesita aplicar habilidades cognitivo-discursivas e de pensamento critico a calquera
situacion que se lles presente.

A formulacién de preguntas, definicion dos problemas e a proposta de
solucidns son alglns dos aspectos que poden desenvolver os/as nenos/as co método
cientifico na aula, tanto nas etapas de investigacién como nas de avaliacién e
interpretacion dos datos obtidos. Adicionalmente con esta metodoloxia o alumnado
aprende a considerar o erro como unha parte da aprendizaxe. Por tanto, este método
contribue ao desenvolvemento do pensamento critico e a mellora de habilidades de
comunicacion, creatividade, colaboracion e resolucién de problemas.

4. Principios basicos e leis fundamentais da fisica e da quimica

A comprension e aplicacion dos conceptos, principios basicos e leis fundamentais
da fisica e da quimica é necesaria & hora de analizar e interpretar os fenémenos da
natureza. Alguns dos contidos que se imparten nas materias de Ciencias da Natureza
na Educacién Primaria tratan sobre os fendmenos fisicos e quimicos que ocorren
ao noso arredor. A este respecto, indicanse a continuacién os principios e leis que
definen a relacion entre determinados conceptos cientificos.

4.1. Conceptos, principios e leis da fisica

O concepto de forza permite explicar a que se debe a caida dos obxectos, o
movemento dos corpos e a deformacion dos materiais. As forzas e os seus efectos
son ideas cientificas que se traballan desde a Educacién Primaria e forman parte da
nosa vida diaria. Porén, ao tratarse dun concepto non observable, o alumnado tende
a posuir ideas previas erréneas (por exemplo, confunden masa con peso). As Leis de
Newton definen as relacidns que existen entre as forzas e o movemento:

— Primeira lei de Newton ou lei de inercia: un corpo permanecera en repouso
ou con movemento rectilineo a velocidade constante, sempre que unha
forza externa neta non actue sobre el.

— Segunda lei de Newton ou principio fundamental da dinamica: ao
aplicar unha forza sobre un corpo, este adquire unha aceleracion de
valor directamente proporcional a forza neta aplicada e inversamente
proporcional @ masa do corpo (F= m-a).

— Terceira lei de Newton ou principio de accion-reaccién: todo corpo A que
exerce unha forza sobre un corpo B (accidn), experimenta unha forza de
igual intensidade na mesma direccién pero en sentido oposto (reaccion).

No caso particular da caida libre dos corpos, as forzas opostas que intervefien
durante a caida son o peso (forza coa que un corpo é atraido pola Terra) e a forza de
rozamento co aire. Débese ter en conta que hai varios factores que poden influir na
aceleracion de caida do obxecto, tales como a masa gravitatoria, a masa inercial e a
superficie de contacto co aire, entre outros. Por tanto neste tipo de experimentos
soen xurdir dificultades na interpretacion de resultados por parte do alumnado.

Outro fendmeno fisico de interese para o alumnado é o da flotabilidade.
A flotabilidade dun obxecto depende da densidade do material do que estd feito
e da densidade do fluido no que se somerxe. Calquera corpo dentro dun fluido
experimenta unha forza coa mesma direccidon e sentido oposto ao seu peso. O
principio de Arquimedes fai referencia a esta forza de empuxe. Segundo este
principio, se somerxemos un corpo nun fluido, dito corpo experimenta unha forza
vertical cara arriba (empuxe) que é igual ao peso do fluido desprazado.

En canto 4 enerxia, esta definese como a capacidade que tefien os corpos de
realizar traballo e de producir cambios. Os contidos escolares tratan sobre os tipos
de enerxia, as fontes de enerxia renovables e non renovables, as transformacions
da enerxia, asi como as consecuencias do seu uso e producién. En relacion as
transformaciéns da enerxia, o principio de conservacidon da enerxia establece que
nun sistema pechado a enerxia non se crea nin se destrie, sendn que se transforma
dunha forma a outra. Por tanto, a enerxia total do sistema permanece constante
antes e despois de cada transformacion.

4.2. Conceptos, principios e leis da quimica

Os cambios quimicos son aqueles procesos nos que varias substancias iniciais
(reactivos) se transforman noutras substancias diferentes (produtos). Os cambios
quimicos que se recollen no curriculo de Educacion Primaria son as reacciéns de
oxidacidn, combustion e fermentacion. No século XVIII, Lavoisier realizou unha serie
de experimentos de combustion que permitiron a formulacion da Lei da conservacion
da masa (ou materia). Esta lei indica que a masa total nunha reacciéon quimica
permanece constante, é dicir, a masa total consumida dos reactivos é igual 4 masa
total obtida dos produtos. Nunha reaccién quimica debe conservarse o nimero e a
clase de atomos, de modo que estes s6 se reordenan para formar novas substancias.

ACTIVIDADES PROPOSTAS

Nas sesidns expositivas realizaranse actividades de aula que se alternaran coa
explicacién dos contidos tedricos correspondentes. Ditas actividades seran de tipo:
analise de casos practicos, preguntas didacticas, discusion de lecturas e actividades
de razoamento e argumentacion.

Na primeira sesién interactiva, formularanse unha serie de cuestiéons ao
alumnado para espertar o seu interese no fenédmeno da caida libre. A continuacion
procederan a realizar os experimentos cos que comprobaran, seguindo as etapas
do método cientifico, como afecta a forza de rozamento co aire a caida libre de:
a) bdlas de distinto volume e mesmo material; b) bdlas de igual volume e distinto
material. A altura poderd tomarse como variable control ou independente e os
experimentos realizaranse por triplicado. O alumnado comprobard a influencia da
masa ou densidade dos materiais na velocidade de caida de cada obxecto. Animarase
ao alumnado a reflexionar sobre os conceptos de masa inercial e masa gravitatoria e
sobre como afectan ambas nos resultados obtidos.

A modo complementario empregarase unha plataforma desenvolvida pola
Universidad Nacional Auténoma de México (UNAM, 2013; http://objetos.unam.mx/
fisica/caidaLibre/index.html), na que o alumnado podera comparar os resultados
experimentais con aqueles obtidos de forma virtual. Esta plataforma tamén lles
permitird comprobar que lle sucede aos corpos na caida libre en ausencia de aire
(condicidns de baleiro). O alumnado reflexionard na sesidn sobre a validez dos
recursos virtuais como ferramenta de apoio para o ensino das Ciencias da Natureza
na Educacién Primaria.

Na segunda sesion interactiva, comprobarase se a forma e a superficie de
contacto co aire inflien na caida libre dos obxectos. O alumnado seguird o mesmo
procedemento que na sesidn anterior, empregando obxectos esféricos e planos. Ao
finalizar a sesidn, farase unha posta en comun dos resultados obtidos. O alumnado,
como futuros mestres, expord as suas ideas sobre avalidez e aplicacion da metodoloxia
cientifica na escola, asi como as dificultades que o alumnado de Educacién Primaria
poderia atopar nas distintas etapas desta metodoloxia.

AVALIACION DA UNIDADE DIDACTICA

A avaliacidn da materia esta formada pola avaliacién continua formativa e a proba
final: a) asistencia e participacion activa nas sesions (10 %); b) traballos escritos
(30 %); c) exposicidon oral (10 %); d) proba final individual (50 %). Por tanto, a
avaliacion desta unidade didactica formard parte da avaliacion continua formativa
da materia e na avaliacién final da materia (proba individual) incluirase algunha
cuestion relacionada cos contidos tratados nesta unidade.

Nas sesidns expositivas, realizarase unha avaliacion inicial mediante a
formulacidon dunhas cuestions para cofiecer as ideas previas do alumnado sobre
a tematica que se vai tratar. Isto permitira detectar e corrixir as ideas erréneas do
alumnado e a/o docente podera facer as adaptacidns necesarias nas stas explicacidns.
Valorarase a participacidn activa do alumnado mediante a entrega de actividades de
aula e a través de foros de debate na aula virtual da materia. Asimesmo a/o docente
poderd empregar un rexistro para valorar a participacion do alumnado na posta en
comun de ideas na aula.

Nas sesions interactivas, o alumnado realizard o traballo experimental
en pequenos grupos de 3 membros. Ao longo das sesidns, comprobarase con

preguntas se o alumnado comprendeu as ideas expostas na sesidn expositiva
previa e aclararanse as dubidas que xurdan. O alumnado entregara un informe de
laboratorio grupal no que se valoraran os contidos e aspectos formais, asi como
a capacidade do alumnado para buscar informacion, formular hipéteses, deseiar
os experimentos, analizar e interpretar os resultados para chegar a conclusidns
coherentes, e establecer relacidns entre o aprendido anteriormente e os resultados
obtidos. Tamén se valoraran aspectos como o respecto as normas de seguridade
e hixiene no laboratorio e a capacidade para traballar en equipo, utilizando para
isto unha lista de control no laboratorio. A cualificaciéon do informe de laboratorio
contribuird & avaliacién continua formativa da materia.

